
  శ్రీ రా మా య ణ ము





యాటలాడిన నీకు - నాపదల్ రావె 

లేని సత్యంబుఁ గ - ల్పించితీ తండ్రి 

కేనెఱుంగఁగ నీకు - నీఁడె రాజ్యంబు 

వెనుకగదా కైక - వేడబంబులకు 

మనసొగ్గి యడవికి - మనలఁ బొమ్మనియె 

పుత్రుండవని సిగఁ - బువ్వులు చుట్టి 

శత్రుత్వమునఁ బంపు - జనకుని మాట 8270

త్రోయక మేమెంత - త్రోచి చెప్పినను 

సేయని ఫల మెల్ల - చేకూడె నీవుడు 

రాజైనవాఁడు ధ - ర్మ మధర్మ మనుచు

యోజింప నాత్మప్ర - యోజనంబులను 

సమయోచితంబై న - జాడ వర్తిలక 

సమకూడునే రాజ్య - సౌఖ్య భోగములు 

త్వష్ట పుత్రునిఁ జంపి - ధరణీధరారి 

యిష్టిఁ గావించి మా - యించె పాపములు 

కలిమిఁ గల్గిన వాఁడు - గావించు పనులు 

చులకగాఁ జేకూడి - శుభము లొసంగు 8280

నచలాగ్రమునఁ బుట్టి - యవనికి డిగ్గి 

యెచట వెల్లువ చూపు - నేఱుల రీతి 

వదలక మహి నర్థ - వంతుని క్రియలు 

కొదవలన్నియుఁ దీఱి - కొనసాగుచుండు 

తలఁపు వెంబడి నిర -ర్థకుని కార్యములు 

తలకూడి రావు నై - దాఘ వేళలను 

పంక సంకరములౌ - పరిపాటి కాల్వ 

లింకిపోయిన రీతి - నెదిరించుగాని

